भारत सरकार
सूक्ष्म, लघु और मध्‍यम उद्यम मंत्रालय
राज्य सभा
तारांकित प्रश्‍न संख्‍या *93       
उत्‍तर देने की तारीख : 19.12.2018  
गुवाहाटी में सूक्ष्म, लघु और मध्यम उद्यम संबंधी संगोष्ठी
*93.
श्री भुवनेश्वर कालिताः

क्या सूक्ष्म, लघु और मध्यम उद्यम मंत्री यह बताने की कृपा करेंगे किः
(क) 
क्या जनवरी, 2018 में गुवाहाटी में पूर्वोत्तर सूक्ष्म, लघु और मध्यम उद्यम संबंधी 
संगोष्ठी आयोजित हुई थी, यदि हां, तो तत्संबंधी ब्यौरा क्या है;

(ख) 
क्या सूक्ष्म, लघु और मध्यम उद्यम क्षेत्र भारत की विकास गाथा का एक 
महत्वपूर्ण घटक है;

(ग) 
क्या सरकार इस बात पर भी सहमत होगी कि सूक्ष्म, लघु और मध्यम उद्यम 
क्षेत्र सकल घरेलू उत्पाद, रोजगार तथा निर्यात में भी उल्लेखनीय योगदान कर रहा 
है; और
(घ) 
यदि हां, तो तत्संबंधी ब्यौरा क्या है तथा सरकार द्वारा असम में इस क्षेत्र को सुदृढ़ बनाने के लिए क्या-क्या उपाय किए गए हैं?
उत्‍तर
सूक्ष्‍म, लघु और मध्‍यम उद्यम राज्य मंत्री (स्वतंत्र प्रभार)
(श्री गिरिराज सिंह)
(क) से (घ) : विवरण सदन के पटल पर रख दिया गया है। 
*****

राज्‍य सभा तारांकित प्रश्‍न संख्‍या *93  जिसका उत्‍तर 19.12.2018 को दिया जाना है, के भाग (क) से (घ) के उत्‍तर में संदर्भित विवरण
(क) : जी, हां। भारतीय उद्योग परिसंघ (सीआईआई) ने 11 जनवरी, 2018 को एनईडीएफआई हाऊस, गुवाहाटी में पूर्वोत्तर सूक्ष्म, लघु और मध्यम उद्यम (एमएसएमई) कॉन्क्लेव का आयोजन किया। 
(ख) और (ग) : जी, हां। 
(घ) : संबंधित तथ्य नीचे दिए गए हैं:-
(i) सांख्यिकी और कार्यक्रम कार्यान्वयन मंत्रालय से प्राप्त जानकारी के अनुसार सूक्ष्म, लघु एवं मध्यम उद्यम क्षेत्र ने वित्त वर्ष 2016-17 के दौरान सकल घरेलू उत्पाद (जीडीपी) में 28.9 प्रतिशत का योगदान दिया है। 
(ii) सांख्यिकी और कार्यक्रम कार्यान्वयन मंत्रालय द्वारा संचालित राष्ट्रीय नमूना सर्वेक्षण (एन.एस.एस.) के 73वें दौर (जुलाई, 2015-जून, 2016) के अनुसार अनिगमित (Unincorporated) गैर-कृषि सूक्ष्म, लघु और मध्यम उद्यमों (एमएसएमई) में (विनिर्माण को छोड़कर) 1109.89 लाख लोग नियोजित थे। 
(iii) वाणिज्यिक आसूचना एवं सांख्यिकी महानिदेशालय से प्राप्त सूचना के अनुसार वित्त वर्ष 2016-17 के दौरान एमएसएमई संबंधी उत्पादों के निर्यात का मूल्य 137.06880 बिलियन अमेरिकी डालर था। 
(iv) एमएसएमई क्षेत्र को सुदृढ़ बनाने के लिए सूक्ष्म, लघु एवं मध्यम उद्यम मंत्रालय असम सहित सम्पूर्ण देश में केंद्रीय क्षेत्र की विभिन्न योजनाएं और कार्यक्रम कार्यान्वित करता है। प्रमुख योजनाओं/कार्यक्रमों में प्रधानमंत्री रोजगार सृजन कार्यक्रम, ऋण गारंटी योजना, क्रेडिट लिंक्ड कैपिटल सब्सिडी स्कीम, राष्ट्रीय विनिर्माण प्रतिस्पर्धात्मकता कार्यक्रम, क्लस्टर विकास कार्यक्रम तथा विपणन विकास सहायता शामिल है। यह मंत्रालय पूर्वोत्तर क्षेत्र और सिक्किम में सूक्ष्म लघु और मध्यम उद्यम संवर्धन नामक पूर्वोत्तर क्षेत्र विशिष्ट एक योजना भी कार्यान्वित करता है, जिसके अंतर्गत असम भी शामिल है। 
****
